
[᭒᭔ 24B]

᭒᭔

ᬯᬮ᭄᭞ᬪᬧᬲᬓᬶᬂᬢᬺᬱ᭄ᬡᬚᬢᬶ᭞ᬫᬗᬯᬾᬦᬂᬘᬳᬶᬢᭀᬗᭀᬲ᭄᭞ᬫᬗ᭄ᬤᭂᬦᬾᬲᬶᬤᬭᬳᬬᬸ᭞ᬮᬯᬸᬢ᭄ᬤᬤᬶᬤᬾᬯᬦ᭄ᬚᬕᬢ᭄᭞ᬜᬓ᭄ᬭᬯᬃᬢ᭄ᬣᬷ᭞ᬫᬸᬦ᭄ᬤᭂᬃᬕᬸᬫᬶᬤᬶᬧᬶᬓᬢᬦ᭄᭟ᬓᬮᬶᬄ

ᬢᭀᬩ᭄ᬬᬂᬳᬶᬤᬾᬯ᭞ᬲ᭄ᬥᬶᬄᬓᬗᭂᬦ᭄ᬩᬸᬓᬫᬢᬶ᭞ᬧ᭄ᬲᬸᬲᬲᬶᬗᬶᬦᬮᬾᬕ᭄ᬤᭀᬕ᭄᭞ᬲᬗ᭄ᬕᬸ[strike]ᬧ᭄ᬤᬦᬾᬗᬸᬮᬶᬂᬯᬶᬚᬸᬂ᭞ᬜᬤ᭄ᬬᬫᬦᬫ᭄ᬧᬳᬂᬯᬭᬓ᭄᭞ᬗᬸᬧᬄᬩᬭᬶᬲ᭄᭞ᬫᬫ᭄ᬤᬓ᭄ᬤᬶᬚᬮᬦ᭄ᬚᬮᬦ᭄

᭟ᬩ᭄ᬯᬶᬦ᭄ᬢᭀᬕᬸᬭᬸᬦ᭄ᬳᬶᬤᬾᬯ᭞ᬮ᭄ᬯᬲ᭄ᬓᬢᬫᬦ᭄ᬗᬭᬶᬫᬶᬓ᭄᭞ᬧ᭄ᬲᬸᬲᬲᬗᬶᬫᬗ᭄ᬭᬾᬬᭀᬂ᭞ᬗᬢᬸᬭᬂᬧᭀᬤᬮ᭄ᬤᬶᬫᬾᬭᬸ᭞ᬦᬫ᭄ᬧᬄᬯᬭᬓ᭄ᬓ᭄ᬩᭀᬤᭀᬫᬲ᭄᭞ᬗᬸᬮᬶᬂᬓᬸᬘᬶᬢ᭄᭞ᬗᬸᬧᬄ

ᬕᬫ᭄ᬩᬸᬄᬓᬕ᭄ᬬ[strike]ᬜᬃ᭟ᬫᬫᬾᬦ᭄ᬤᬾᬢ᭄ᬗᬢᬸᬭᬂᬘᬦᬂ᭞ᬫᬦᬸᬧᬄᬧᬚᭂᬕ᭄ᬓᬫᬗ᭄ᬕᬶᬲ᭄᭞ᬗᬸ᭠ᬧᬄᬲᬗ᭄ᬳ᭄ᬬᬂᬫᬶᬯᬄᬩᬭᭀᬂ᭞ᬕᬦ᭄ᬤ᭄ᬭᬸᬗᬾᬳᬸᬮᬶᬓᬮᬸᬗ᭄ᬓᬸᬂ᭞ᬧᬓᬗ᭄ᬭᬭᬲᬾᬤᬶᬲᭂᬗ᭄ᬕ᭄ᬯᬦ᭄᭞ᬗᬮᬶᬄ

[᭒᭕ 25A]

ᬲᬫ᭄ᬧᬶᬓ᭄᭞ᬬᬸᬶᬯᬬᬂᬩᭂᬤᭀᬕᬾᬤᬶᬲ᭄ᬮᬢ᭄᭟ᬮᬯᬸᬢ᭄ᬬᬫᬗᬸᬦ᭄ᬤᬗᬸᬦ᭄ᬤᬂ᭞ᬤᬶᬧᬶᬓᬢᬦ᭄ᬫᬓᬕᬸᬫᬶ᭞ᬳᬧᬗᬢ᭄ᬓᬓᬚ᭄ᬭᭀ᭞ᬮᬓᬃᬫᬧᬚᭂᬕ᭄ᬤᬶᬫᬾᬭᬸ᭞ᬜᬫ᭄ᬩᬸᬢ᭄ᬫᬲ᭄ᬤᬶᬩᬜ᭄ᬘᬶᬗᬄ᭞

ᬜᬸᬍᬤ᭄ᬩᭂᬤᬶᬮ᭄᭞ᬫᬫᬧᬕ᭄ᬤᬶᬚᬮᬦ᭄ᬚᬮᬦ᭄᭟ᬳᬓᬾᬢᭀᬲᬗ᭄ᬕᬸᬧ᭄ᬳᬶᬩᬵᬧ᭞ᬓ᭄ᬭᬡ᭄ᬦ᭠ᬘᬳᬶᬓ᭄ᬫᬫᬸᬮᬶᬄ᭞ᬳᬧᬂᬤᬤᬶᬦᬶᬫᬓ᭄ᬮᭀ᭞ᬧᬤᬍ[strike]ᬫ᭄ᬕᬸᬫᬶᬦᬾᬳᬸᬳᬸᬕ᭄᭞ᬤᬾᬦᬶᬂᬘ᭠

ᬳᬶᬮᬳᬶᬢ᭄ᬚᬕᬢ᭄᭞ᬓ᭄ᬫᭂᬫᬸᬶᬫᬸᬮᬶᬄ᭞ᬤᬤᬶᬭᬢᬸᬤᬶᬧᬶᬓᬢᬦ᭄᭟ᬭᬳᬤᬾᬦ᭄ᬫᬦ᭄ᬢ᭄ᬭᬶᬫᬦᭂᬫ᭄ᬩᬄ᭞ᬥᬹᬄᬤᬾᬯᬪᬝᬵᬭᬳᬚᬶ᭞ᬬᬦ᭄ᬢᬦ᭄ᬢᬶᬢ᭄ᬬᬂᬩ᭄ᬯᬢ᭄ᬓᬧᭀᬗᭀᬃ᭞ᬢᬶᬢ᭄ᬬᬂᬤᬯᭂᬕ᭄ᬫᬢᬹᬃᬮᬸ

ᬧᬸᬢ᭄᭞ᬫᬫᬶᬦ᭄ᬤᬄᬧᬘᬂᬫᬢᬸᬮᬓ᭄᭞ᬤᬤᭀᬲ᭄ᬧᬮᬶᬂ᭞ᬬᬦ᭄ᬳᬶᬮᬂᬤᬾᬯᬶᬰᬹᬧ᭄ᬭᬪ᭟ᬲᬫ᭄ᬧᬸᬦ᭄ᬓᭀᬓᬤᬶᬭᬶᬳᬶᬦᬦ᭄᭞ᬳᬶᬮᬶᬂᬤᬸᬓᬢᬶᬢ᭄ᬬᬗᬾᬦ᭄ᬤᬶᬕᬶ᭞ᬫᬲᬲᬫ᭄ᬩᬢᬦ᭄ᬫᬗᬮᭀ

